
				Ĉi tiu paĝo ne estas provlegita

Jen ploras ŝi, jen ridas.

Okulojn metas kaj fulmojn ĵetas —

Kor-sangiganta homo!…

Sin turmentadas kaj bataladas

Kun de la mort’ fantomo.

— »Vilaĝdometon kaj ĝardeneton

Mi havis antaŭ jaroj…

Kaj filineton — belulineton —

Enviis min najbaroj…

Korpeto neĝa, teniĝo reĝa…

De ĉielruĝ’ infano…

Ha! malnoblulo!… ha, vi, krimulo!

Infera vi satano!…

En la ĝardeno lageto plena…

Ho, neenterigita!

Mi ŝin mortigis, mi ŝin dronigis…

Patrin’ frenezigita!…

Mi? ——
Ha! satano! — for de l’ infano!…

Ha! ha!… »frenezulino«!?…
———————

Ŝi ekkriegis — sang’ elŝprucegis

Kaj — mortis la patrino…





»Esperantisto«, N-6., 1892.

	        Ĉi tiu paĝo ne haveblas en aliaj lingvoj.

